
త్రిపురసున్దరీపుష్పాఞ్జలిస్తవః   

శ్రీగణేశాయ  నమః ।
ఓం క ఏ ఈ ల హ్రీం  హ స క హ ల హ్రీం  స క ల హ్రీం  శ్రీం  ।
కల్యాణదాత్రి కమనీయతనూలతే త్వాం

కం చాపి కాలమనుచిన్త్య హృదాబ్జమధ్యే  ।
కామం ప్రహర్షభరితేన   మయా తవాద్య

పుష్పాఞ్జలిశ్చరణయోరయమమ్బ  కీర్ణః  ॥ ౧॥
ఏతన్మదీయసుకృత్తం పరమం పురాణం

యత్త్వామహం ప్రతిదినం  మనసా భజామి ।
సాక్షాత్కృతేన తవ రూపమనేన చాద్య

పుష్పాఞ్జలిశ్చరణయోరయమమ్బ  కీర్ణః  ॥ ౨॥
ఈశాదిదేవమహనీయమహానుభావే

దీనం త్విమం భవభయేన పరిస్ఫురన్తమ్ ।
దీనార్తిహర్త్రి దయయా పరిపాలయాశు

పుష్పాఞ్జలిశ్చరణయోరయమమ్బ  కీర్ణః  ॥ ౩॥
లజ్జాం  విహాయ బహుధా బహవోఽపి దేవాః

సమ్పూజితా జడధియా నతు కోఽపి దృష్టః  ।
లబ్ధం  తవైవ  రమణీయవపుర్దృశా  మే

పుష్పాఞ్జలిశ్చరణయోరయమమ్బ  కీర్ణః  ॥ ౪॥
హ్రీం ‍కారమన్త్రనిలయే  బహుశో భవాబ్ధౌ

మగ్నః పరం తు న కదాపి గతోఽస్మి పారమ్ ।
తత్తారణే నిపుణయోస్త్రిపురే  మయాద్య

పుష్పాఞ్జలిశ్చరణయోరయమమ్బ  కీర్ణః  ॥ ౫॥
హస్తేషు పాశమహనీయసితేక్షుచాపే

పుష్పాస్త్రమఙ్కుశవరం  లలితం దధానే ।

హేమాద్రితుఙ్గతరశ  ‍ృఙ్గనివాసశీలే
పుష్పాఞ్జలిశ్చరణయోరయమమ్బ  కీర్ణః  ॥ ౬॥

సర్వేషు దేవి సమయేషు గతిస్త్వమేవ
నాన్యం కదాపి మనసా సమనుస్మరామి ।

సర్వత్ర రూపమతులం తవ పశ్యతాద్య
పుష్పాఞ్జలిశ్చరణయోరయమమ్బ  కీర్ణః  ॥ ౭॥

కస్తే పురేశి విధివత్తు సమర్హణాయాం
శక్తః సమస్తపరివర్హయుతోఽపి  ధీమాన్ ।

హృత్పఙ్కజేన భవతీం భజతా మయాద్య
పుష్పాఞ్జలిశ్చరణయోరయమమ్బ  కీర్ణః  ॥ ౮॥

హన్తాతిస్థభవపావకశోషితేన
కుత్రాప్యలబ్ధశరణేన   సరోజవక్త్రే ।

అన్తే మయాత్రభవతీం  శరణం గతేన
పుష్పాఞ్జలిశ్చరణయోరయమమ్బ  కీర్ణః  ॥ ౯॥

లక్ష్యాసి దేవి బహుజన్మతపోబలేన
లక్ష్మీశధాతృపరిపూజ్యపదాస్తుజాతే ।

ఆలక్ష్య రూపమరుణం తవ విస్మితేన
పుష్పాఞ్జలిశ్చరణయోరయమమ్బ  కీర్ణః  ॥ ౧౦॥

హ్రీఙ్కారమేవ  శరణం జగతాం వదన్తి
హ్రీఙ్కారమేవ  పరమం భువనే రహస్యమ్ ।

హ్రీఙ్కారమేవ  సతతం స్మరతా మయాద్య
పుష్పాఞ్జలిశ్చరణయోరయమమ్బ  కీర్ణః  ॥ ౧౧॥

సర్వస్య దేవి భువనస్య నిదానభూతా
త్వయ్యేవ సర్వమనఘే విలయం గతం స్యాత్ ।

సఞ్చిన్త్య చైతదధునా  త్రిపురే  మయా తే
పుష్పాఞ్జలిశ్చరణయోరమమ్బ  కీర్ణః  ॥ ౧౨॥

కశ్చిద్యదా భవనిహన్త్రి విచిన్తయేత్త్వాం
దీనం తదైవ  హి కటాక్షయసే దృశా త్వమ్ ।

ఏవం విచిన్త్య భవతీం స్మరతా మయాద్య

యుష్పాఞ్జలిశ్చరణయోరమమ్బ  కీర్ణః  ॥ ౧౩॥
లబ్ధ్వా  త్వదీయచరణాన్ధుజమమ్బ

జన్తుర్నావర్తతే పునరపి ప్రభవాయ  లోకే ।
వేదోక్తిమేవమసకృత్స్మరతా మయాద్య

పుష్పాలిశ్చరణయోరయమమ్బ కీర్ణః  ॥ ౧౪॥
హ్రీఙ్కారమేవ  జపతాం ప్రతివాసరం  చ

హ్రీఙ్కారమేవ  భజతాం సకలేష్టసిద్ధ్యై   ।
హ్రీఙ్కారమేవ  పరమం శరణం గతేన

పుష్పాఞ్జలిశ్చరణయోరయమప్య  కీర్ణః  ॥ ౧౫॥
శ్రీఙ్కారమన్త్రకనకాబ్జనివాసశీలే  

శ్రీరూపధారిణి  శివో శ్రితకల్పవల్లి  ।
శ్రీమద్గుహస్తుతమహావిభవే   పురేశి

పుష్పాఞ్జలిశ్చరణయోరయమమ్బ  కీర్ణః  ॥ ౧౬॥
ఇతి శ్రీత్రిపురసున్దరీపుష్పాఞ్జలిస్తవః      సమ్పూర్ణః  ॥

